
Аннотация:  Бошқаришни ташкил этишнинг дастлабки ва белгиловчи омили 

ишлаб чиқариш жараѐни ҳисобланади. У ўзаро боғланган асосий, ѐрдамчи ва хизмат 

кўрсатувчи жараѐнлардан иборат бўлиб, бу жараѐнлар бўлимлар ва ходимлар 

ўртасида меҳнат тақсимотини талаб қилади. 

Калит сўзлар. бошқариш тизими, чизиқли, функционал, ночизиқли, чизиқли – 

функционал, бошқарув қарорлари, стратегик қарор, оператив қарорлар. 

Аннотация: Исходным и определяющим фактором организации управления 

является производственный процесс. Он состоит из взаимосвязанных основных, 

вспомогательных и сервисных процессов, требующих разделения труда между 

отделами и персоналом. 

Ключевые слова: система управления, линейная, функциональная, нелинейная, 

линейно – функциональная, управленческие решения, стратегическое решение, 

оперативные решения. 

 

Бошқариш тизими - бошқарув мақсадини амалга оширувчи ва 

функцияларни бажарувчи бир-бири билан тизимли боғланган турли бошқарув 

органлари ва бўғинларининг мажмуи хисобланади. Бошқаришнинг у ѐки бу 

вазифаларини ҳал қилиш учун муайян органлар тузилади. Бошқариш органлари 

тизими - қуйи органларнинг юқори органларга бўйсуниши ва улар ўртасидаги ўзаро 

алоқа бошқарув тузилмаси тушунчасини ташкил қилади. Бундай тизим одатда 

бошқарув аппарати тизими деб юритилади. У бошқарув органининг бўлимлари 

таркибини билдиради. 

Бошқариш тизими ишлаб чиқариш таркиби билан ҳам ифодаланади. Бунда 

бошқаришни ташкил этишнинг дастлабки ва белгиловчи омили ишлаб чиқариш 

жараѐни ҳисобланади. У ўзаро боғланган асосий, ѐрдамчи ва хизмат кўрсатувчи 

жараѐнлардан иборат бўлиб, бу жараѐнлар бўлимлар ва ходимлар ўртасида меҳнат 

тақсимотини талаб қилади. Шу мақсадда ишлаб чиқариш бўлимлари ва уларга хос 

бўлган бошқарув тизими (бошқарув аппарати) тузилади[1,2]. 

Бошқариш бўғини, бу бошқаришнинг айрим ѐки бир қатор функцияларини 

бажарувчи мустақил бўлимларидир. Бу бўлимлар ўртасидаги боғланиш ва алоқалар 

горизонтал тавсифга эга. Бошқариш босқичлари бир бошқариш бўғинининг, одатда 

қуйи бўғиннинг юқори бўғинга изчиллик билан бўйсунишини кўрсатади. Барча бўғин 

ва босқичларнинг таркиби ва уларнинг ўзаро бўйсуниш тартиби ҳар бир бошқарув 

органи ва бўғиннинг ҳуқуқ ва бурчлари, шунингдек, улар ўртасидаги муносабатлар 

тартиби, ахборот ва х.к. 

Бошқаришнинг ташкилий унсурлари, бошқариш тизимини ташкил қилади. Шу 

ўринда шуни таъкидлаш лозимки, кўпгина ҳолларда янги корхона ѐки муассасалар 

тузиш пайтида аввал бошқариш ва бўғинларнинг таркиби, бошқарув маъмурияти 

штатлари белгиланади, сўнгра улар ўртасида 

функциялар тақсимланади. Бу жараѐн аксинча бўлиши хам мумкин, яъни 

дастлаб мақсадга биноан функциялар сони аниқланиши, шундан сўнг 

бошқариш тузилмаcини ташкил этишга киришилади. Масалан, агар функция 

миқѐси унча катта бўлмаса, у ҳолда мазкур корхонада бирон бир бўлинмани 

ташкил қилишга ѐки қўшимча лавозимни киритишга хожат қолмайди. Қурилиш 

корхонасининг катталиги, ихтисослашиши, бошқарув вазифаларининг турличалиги, 

раҳбардан ўз ҳуқуқларининг бир қисмини муовинларига беришга мажбур қилади, 

чунки бошқарув қонуниятларидан бири самарали бошқариш учун бошқарилувчилар 

сони бошқарилиш меъѐридан ошмаслиги кераклигини талаб қилади. Шунга кўра 

қурилиш корхонасининг бошқарув ташкилий тизимининг беш тури мавжуд: чизиқли; 

функционал; ночизиқли; чизиқли – функционал; матрицасимон. Бошқарув 

поғоналари сони билан фарқланади. Чизиқли бошқарув ташкилий тузилмалар турида 

қуйи поғона бошқарувчилари бевосита юқори раҳбарга бўйсунишади. Бундан ўлароқ 

хар бир ишчи(хизматчи) фақат битта раҳбарга бўйсунади. Натижада бошқарувда 

қарама-қаршиликлар ва ноаниқликларга ўрин бўлмайди. Чунки буйруқлар фақат бир 

рахбардан келади. Бунда яккахол бошқариш принципи яққол ва тўлақонли равишда 

амалга ошади. Ташкилот раҳбарига, бошқарув поғоналарига қараб бевосита участка 

бошлиқлари, прораб, усталар бўйсунади. Бундай бошқаришда катта тажриба ва 

маҳорат талаб қилинади[4,5]. 

Ҳозирги вақтда аҳборот оқимлари мунтазам кўпайиб бориши натижасида бир 

киши барча вазифаларни бажаришда катта билим ва тажриба эгаси бўлиши керак. 

Шунинг учун чизиқли тузилма катта ва мураккаб таркибга эга бўлган қурилиш 

корхоналарида соф кўринишда кам учрайди.Бошқарув фаолиятининг самарадорлиги 

кўпинча қабул қилинаѐтган қарорга боғлиқ. Корхонадаги бутун савол ва муаммолар 

занжири, уларнинг аниқ ечилиши, яъни ишлаб чиқариш, техникавий, ижтимоий, 

иқтисодий, маркетинг ва ҳуқуқий каби вазифалар бўйича қарорларнинг тўғри қабул 

қилиниши ва ўз вақтида бажарилиши бошқарувчига юкланган. Ечилаѐтган 

муаммоларнинг ҳаммаси ҳар қандай бошқарув томонидан ҳисобга олинади ва бу 

нарса унинг бошқарув услубида, ҳамда бутун бошқарув жараѐнида акс этади[1,2,3,6]. 

Иқтисодиѐтни бошқариш тизимидаги ечимларнинг моҳияти кўпгина объектив 

омилларга боғлиқ. Улардан энг асосийси – ишлаб чиқариш воситаларига турли 

мулкчилик; ишлаб чиқариш ва меҳнатнинг чуқур тақсимланиши ва ихтисослашуви; 

меҳнат ва моддий – техникавий воситаларни турлича бошқариш; соҳалараро ишлаб 

чиқариш алоқаларининг кенгайиши; қўшма корхона тузиш; маркетингни амалда 

қўллаш; корхона ва соҳаларнинг ташқи иқтисодий алоқаларга чиқиши; бошқарув 

қарорларини қабул қилишдаги жавобгарлик; ва х.к. 

Бошқарув қарорлари – кенг маънода жамиятдаги моддий ва маънавий 

эҳтиѐжларнинг реал қондирилиш имкониятлари билан бир нуқтада келишувини 

англатади. Халқ хўжалигидаги бу муаммонинг ечими мавжуд қонунлар, 

фармонларнинг бизга боғлиқ бўлмаган қонуниятларининг бир-бирига мувофиқ 

келишидир. Битта муаммо бўйича бир неча қарорлар ишлаб чиқилади ва улардан 

биттаси амалда қўлланилади. Бошқарув фаолиятининг самарадорлиги нуқтаи 

назаридан қарорлар қуйидаги турларга бўлинади: стратегик ва оператив. 

Стратегик қарор – бу корхонанинг фаолияти билан боғлиқ бўлган мақсад ва 

миссияларнинг шаклланиши. Стратегик қарорлар корхона, ҳудуд, соҳа даражасидаги 

қарорлар бўлиб, жамиятдаги янги манбалар ҳисобига бутун иқтисодий ва ижтимоий 

муаммоларни ечишга ѐрдам беради. Оператив қарорлар – хўжалик бошқаруви 

қарорлари хисобланади. Улар бошқариладиган объектни узлуксиз ишлаш жараѐнини 

қўллаб-қувватлаш учун жорий шахсий муаммолар бўйича қабул қилинади. Яъни, 

унинг мураккаб тузилишини таркибий ва ўзаро алоқаларни ўзгартирмасдан ушлаб 

туришдир. Бу қарорларни раҳбар махсус тайѐргарликсиз етарлича тез қабул қилади. 

Бундай қарорларга ходимларни ишга олиш ва бўшатиш, улар иш ҳақларининг 

ўзгариши, корхонани қишга тайѐрлаш ва шу каби ҳужжатларни киритиш 

мумкин[3,4,5]. 

Ҳаракат доираси бўйича бошқарув тизими қарорларини иқтисодий, ташкилий, 

ижтимоий ва технологик қарорларга бўлиш мумкин. Шунингдек, бошқарув 

қарорлари бошқарув даражаси бўйича ҳам қуйидаги босқичларга бўлинади: уста, 

участка бошлиғи, цех бошлиғи, корхона ва бирлашма раҳбари, вазир ва ҳоказо. Қайта 

ишлашни шакллантириш бўйича шахсий, ҳамкасбий ва малакавийларга бўлинади. 

Шахсий қарорлар раҳбарнинг жамоадаги келишувисиз ва муҳокамасиз ѐки алоҳида 

шахслар томонидан ишлаб чиқилади. Кўпинча булар корхона тараққиѐти йўлидаги 

ўта муҳим муаммоларга даҳли бўлмаган оператив қарорлардир. Ҳамкасбий қарорлар 

асосан моддий тайѐргарлик талаб қиладиган, бир гуруҳ мутахассислар ва раҳбарлар 

томонидан ишлаб чиқиладиган ва қабул қилинадиган қарорлардир. Улар мазмун 

жиҳатидан турличадир. Жамоа қарорлари лавозимидан қатъи назар бутун 

тингловчилар томонидан умумий мажлисда ишлаб чиқилади. Бундай қарорлар ишлаб 

чиқишнинг муаммоли мисолини кўриб чиқишда қабул қилинади[1,2]. 

Қурилиш тармоғининг ўзи ҳам объектларнинг белгиланиши аломати бўйича 

қуйидагича турларга бўлинади, яъни:турар-жой фуқаро қурилиши; транспорт 

қурилиши; энергетика қурилиши; саноат корхоналари қурилиши. 

Қурилиш тизими услублари қуйидагича бўлиши мумкин: 

1. Хўжалик услуби – бунда ишлар асосан ишлаб чиқаришни ривожлантириш 

фонди, ижтимоий-маданий тадбирлар ва турар-жой бинолари қурилиши фонди 

маблағлари ҳисобига олиб борилади. Бу услубда қурилиш ташкилоти ва буюртмачи 

ташкилот битта хўжалик органига бириктирилган бўлиб, бунда қурувчилар 

ишларнинг ҳамма турини ўз кучлари билан бажарадилар. 

2. Пудрат услубида ҳамма ишлар қурилиш ташкилотлари, ҳиссадорлик 

жамиятлари (бош пудратчилар) томонидан амалга оширилади. Бу услубда улар ўз 

ишчи ходимлари ва моддий-техник воситалари билан контракт (шартнома)га асосан 

объектларни бунѐд этадилар ва контрактда кўрсатилган муддатда қуриб буюртмачига 

топширадилар. Шартнома ишлаб чиқариш қувватларини, объектлар, бино ва 

иншотлар ҳамда уй-жой биноларини ишга тушириш бўйича режали вазифаларининг 

бажарилишини назарда тутади[2,3,4,5]. 

Қурилиш-монтаж ишлари таснифи ва аломатларига асосан қурилиш ишлаб 

чиқариш тизимида турли хил бирлашма, трестлар, хиссадорлик жамиятлари ва 

қурилиш бошқармалари фаолият кўрсатади. Бошқарув тизимининг асосий хўжалик 

ҳисобидаги звеноси уларнинг хўжалик мустақиллигига эришган, ихтиѐрида моддий 

ва меҳнат ресурслари бўлган хиссадорлик жамият (трест)лари ѐки унга тенглашган 

ташкилотлар иштирок этади. Улар таркибига ишлаб чиқариш бўлимлари, функционал 

хизматлари, ѐрдамчи ва хизмат кўрсатувчи хўжаликлар киради. 

 

 
Қурилиш бошқармасининг таркибий тизими 

Қурилиш ташкилотларининг ишлаш фаолиятида замонавий ахборот 

технологияларидан фойдаланиш тизими мавжуд. 

Қурилиш тизими бўйича корпорация, концерн, ижара ва хиссадорлар 

жамиятлари мавжуд. Корпорация коммерция ва бошқа манфаатлар асосида 

бирлашган кишиларнинг жамоаси, ҳамкорлиги ривожланган мамлакатларда йирик 

хиссадорлар (акционерлар) жамияти ва трестлардир[2,4,6]. 

